
Un curso diferente.

Este curso foi moi diferente aos 
demais, porque como todos xa 
sabemos a Covid-19 fíxoo totalmente 
distinto ao resto dos anos. Ao 
principio era complicado soportar a 
máscara tantas horas, cumprir todas 
as medidas (botar o xel, respectar a 
distancia,...), pero a estas alturas, 
polo menos para min, xa estou 
afeita. Non foi un curso complicado a 
nivel académico, pero tampouco 
demasiado fácil.

Para todos os alumnos de sexto xa é 
o noso último trimestre en primaria, 
e vouno a botar de menos. Por unha 
banda vivín moitas experiencias nel, 
e tamén é normal que o botemos de 
menos porque despois de todo foron 
nove anos máis ou menos os que 
estivemos no colexio. É 
impresionante como pasa o tempo! 
Aínda parece que foi onte cando 
empezamos infantil.

Creo que o instituto vai ser como o 
colexio pero máis grande e con xente 
xa maior, ademais doutros 
profesores. Teño ganas de ir para 
saber que se sente ao estar alí, 
aínda que se me vai facer un pouco 
raro. 

Melisa Ferreiro Meza 6ºA

Lembranzas.

Só quedan dous meses para que este 
curso remate! Tamén quedan dous 
meses para que os nenos/as de sexto 
deixemos este colexio definitivamente. 
O vindeiro curso empezaremos no 
instituto, un centro diferente ao que non 
estamos afeitos, pero no que o imos 
pasar estupendamente.

Dame moita pena deixar o lugar no que 
xoguei, rin, aprendín... Ás veces tamén 
tiven discusións cos meus 
compañeiros/as, pero sempre se 
solucionaron. Nunca vou esquecer todo 
isto e tampouco aos mestres/as que me 
tocaron e ensinaron ao longo destes anos. 
Estudei aquí desde 4º de  Educación 
Infantil e son moitos os recordos e as 
experiencias vividas: debuxos para as 
portadas deste xornal, concursos, saídas 
ao monte, excursións... Canto o vou botar 
de menos!!!

Como é habitual, este mes celebramos o 
Día das Letras Galegas e este ano 
homenaxeamos a Xela Arias. Xela foi 
unha escritora, poeta, tradutora, editora e 
profesora galega que sempre apostou 
pola nosa lingua. Algunhas das súas obras 
son: “Darío a diario”, “Denuncia do 
equilibrio” e “Tigres coma cabalos”.

Toca despedirse e despídome con moita 
mágoa, pero espero que os que quedades 
no cole o pasedes tan ben coma min 
durante todos estes anos. 

Moitas apertas e feliz Día das Letras 
Galegas!!!

Paula Lorenzo Garrote 6ºB

Alumnas e alumnos de 6º de Infantil.

Alumnas e alumnos de primeiro.

Un lugar para visitar.

Letras galegas: Xela Arias Castaño.

Entrevista.

Alumnas e alumnos de quinto.

Un verán divertido.

Alumnas e alumnos de 6ºA.

Alumnas e alumnos de 6ºB.

Pasatempos

Un pasatempo activo: saúde+natureza

Alumnas e alumnos de sexto.

Ruta: subida ao mirador da Miranda desde o río Lourido.

Iniciamos a ruta na estación 
de tratamento de auga 
potable de Cariño e A 
Pedra, xunto ao río Lourido.

Rematamos no mirador 
da Miranda

Se queres coñecer máis rutas 
visita http://lab.colecarino.net/ef/rutas

